
ПЛАТФОРМА BELAI.BY ДЛЯ АБ’ЯДНАННЯ 

ДАСЛЕДАВАННЯЎ І ІНАВАЦЫЙ У СФЕРЫ ШТУЧНАГА 

ІНТЭЛЕКТУ 

У сучасным высокатэхналагічным асяроддзі штучны інтэлект 

(ШІ) займае адну з вядучых пазіцый, што прыводзіць да інтэнсіўнага 

развіцця навукі і прамысловасці. Рэспубліка Беларусь ужо дасягнула 

значных поспехаў у галіне IT-распрацовак, біятэхналогій, робатат-

эхнікі і іншых сфер навуковых даследаванняў [1, 2]. Аднак большая 

колькасць прадуктаў знаходзіцца ў закрытым доступе ці носіць ка-

мерцыйны характар. Для агульнага акамулявання ўсіх інавацыйных 

распрацовак і прадуктаў ШІ Аб’яднаны інстытут праблем інфарма-

тыкі Нацыянальнай акадэміі навук, у прыватнасці лабараторыя рас-

пазнавання і сінтэзу маўлення [3], стварыла лічбавую платформу  

BELAI.BY [4] у рамках дзяржаўнай праграмы навуковых даследаван-

няў «Лічбавыя і касмічныя тэхналогіі, бяспека чалавека, грамадства і 

дзяржавы» на 2021–2025 гады.  

Гэта праект, які накіраваны на аб’яднанне беларускіх вучоных, 

даследчыкаў і распрацоўшчыкаў у агульную навуковую супольнасць 

для сістэматызацыі інавацыйных прадуктаў і праектаў у гэтай галіне 

(мал.1). BELAI.BY дазволіць на адзіным партале, пад эгідай НАН Бе-

ларусі, не толькі прадстаўляць айчынныя і замежныя кампаніі, каман-

ды і індывідуальных распрацоўшчыкаў і практыкаў, але і выбудаваць 

агульную палітыку іх працы ў дадзенай прадметнай вобласці. 

Галоўнымі задачамі платформы выступаюць збор звестак пра  

інавацыйныя прадукты і праекты і іх сістэматызацыя, устанаўленне 

сувязяў паміж навуковымі супольнасцямі і абмен вопытам, ведамі і 

тэхналогіямі [5]. Доступ да канцэптуальнага вэб-дадатку прадстаўле-

ны на афіцыйным сайце https://belai.by/. Платформа дае доступ да ка-

талога арганізацый, якія займаюцца даследаваннямі і распрацоўкай 

прадуктаў ШІ. У галіны працы з ШІ ўваходзяць распрацоўкі ў роба-

татэхніцы, апрацоўцы выяў, тэксту, гуку і маўлення; ужыванне штуч-

нага інтэлекту ў медыцыне, адукацыі, прамысловай і бытавой сферах, 

у дарожным руху і інш. Кожныя арганізацыя/аддзел/лабараторыя 

прадстаўляюць апісанне сваёй дзейнасці, напрамкі працы і кантакты, 

па якіх з імі можна звязацца. Таксама кожны карыстальнік можа 

атрымаць актуальную інфармацыю пра запланаваныя навукова-

практычныя мерапрыемствы, выставы, канферэнцыі на старонцы 

“Падзеі”. У гэтым жа раздзеле прадстаўлены апошнія навіны і айчын-

ныя даследаванні ў галіне ШІ. Акрамя таго, платформа прапаноўвае 

зваротную сувязь распрацоўшчыкаў з карыстальнікамі, дзе апошнія 

могуць заставіць свае даныя/каментары/звароткі ці напрамую звязацца 

з распрацоўшчыкамі, выкарыстаўшы прадстаўленыя кантактныя да-

ныя. 

 
Малюнак 1 – Галоўная старонка платформы штучнага інтэлекту BELAI.BY 

Пры распрацоўцы афіцыйнага сайта па зборы даных ШІ і 

інтэлектуальных тэхналогій для зацікаўленых выкарыстаны наступны 

тэхналагічны стэк: 

1. PHP: Серверная тэхналогія праграмавання, якая выкарысто-

ўваецца для апрацоўкі запытаў і вываду дынамічнага кантэнту; 

2. MySQL: База даных для захоўвання інфармацыі пра кары-

стальнікаў, паведамленні, каментары і іншыя даныя на сайце; 

3. HTML/CSS: мовы разметкі і стыляў для стварэння вонкавага 

выгляду і макета вэб-старонак; 

4. JavaScript: кліенцкая тэхналогія праграмавання, што выкары-

стоўваецца для стварэння інтэрактыўных элементаў, анімацыі і іншых 

сцэнарыяў на вэб-сайце; 

5. CSS-перадпрацэсары (напрыклад, Sass або LESS) для 

спрашчэння і паляпшэння напісання CSS-стыляў; 

6. REST API: Падтрымка REST API дазваляе ўзаемадзейнічаць з 

платформай праз знешнія прыкладанні і сэрвісы; 

7. Git: размеркаваная сістэма кантролю версій, прымененая для 

кіравання зменамі, сумеснай працы і адсочвання кода; 

8. Nginx/Apache: вэб-серверы, якія апрацоўваюць і выдаюць вэб-

старонкі; 

9. DNS: інфраструктура для прывязкі дамена да вэб-серверу і 

забеспячэння даступнасці сайта ў інтэрнэце; 

10. SSL/TLS: пратаколы шыфравання, якія забяспечваюць 

бяспечную перадачу даных паміж кліентамі і серверам; 

11. Caching: тэхналогіі для аптымізацыі хуткасці загрузкі ста-

ронкі і паляпшэння прадукцыйнасці сайта; 

12. SEO: метады і плагіны для аптымізацыі вэб-сайта і паля-

пшэння яго пошукавай бачнасці. 

Выкарыстаны тэхналагічны стэк адказвае сучасным патрабаван-

ням да пабудовы сайта і дазваляе надзяліць прадукт распрацоўкі 

надзейнасцю і бяспекай выкарыстання, а таксама высокім узроўнем 

аптымізацыі і тэхнічнай падтрымкі. 

У дапаўненне да Платформы штучнага інтэлекту супрацоўнікі 

лабараторыі распазнавання і сінтэзу маўлення АІПІ НАН Беларусі 

таксама стварылі тэлеграм-канал BelAI (спасылка на канал: 

https://t.me/belaiplatform) як дадатковы інструмент асвятлення га-

лоўных падзей, навін і даследаванняў у сферы ШІ. Мэта канала за-

ключаецца ў распаўсюджванні інфармацыі аб сусветных і айчынных 

дасягненнях з выкарыстаннем штучнага інтэлекту. Для сваіх чытачоў  

партал прапаноўвае актуальныя навіны, пашырае веды аб ШІ, пад-

крэслівае яго значнасць і ўплыў, звяртае ўвагу на этычныя пытанні і 

натхняе навукоўцаў і даследчыкаў у гэтай галіне. Галоўнай ідэяй  ка-

нала выступае інфармаванне, адукацыя, прасоўванне, свядомае выка-

рыстанне і стымуляцыя да новых распрацовак ШІ. Telegram-канал 

BELAY выконвае ролю рэзервовага сховішча даных аб распрацоўках і 

навінавым фоне ШІ. Дадаткова, ён выступае ў якасці аднаго з сучас-

ных і самых хуткіх інструментаў па зборы даных штучнага інтэлекту і 

інтэлектуальных тэхналогій для ўсіх зацікаўленых. 

Мэта прадстаўленых праектаў – развіць паўнавартасную плат-

форму, дзе навукоўцы, аматары камп’ютарных тэхналогій і іншыя 

змогуць ствараць сховішча даных ШІ, дзяліцца сваімі вынікамі, 

праводзіць спаборніцтвы і прапаноўваць ідэі для рэалізацыі. Стварэн-

не платформы для штучнага інтэлекту BELAI.BY будзе садзейнічаць 

https://t.me/belaiplatform

яго развіццю і пашырэнню магчымасцяў выкарыстання праектаў бе-

ларускіх распрацоўшчыкаў. Платформа дазволіць хутчэй знаходзіць 

экспертаў для праектаў і аб’ядноўваць зацікаўленыя каманды. А 

вядзенне Telegram-канала даволі простае ў кіраванні і не патрабуе 

спецыяльных навыкаў праграмавання. Навінавы канал дае выдатную 

магчымасць падзяліцца інфармацыяй шырокай аўдыторыі, быць у 

курсе апошніх падзей і трымаць у курсе мэтавую групу карысталь-

нікаў. 

